ՀԻՄՆԱՎՈՐՈՒՄ

«ԱՐԴՅՈՒՆԱԲԵՐԱԿԱՆ ՋԵՐՄՈՑԱՅԻՆ ՀԱՄԱԼԻՐ» ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ, ԷԴՈՒԱՐԴ ՕՀԱՆՅԱՆԻՆ՝  ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ ՄԱՐԶԻ ՍԵՎԱՆ ՀԱՄԱՅՆՔԻ ԼՃԱՇԵՆ ԲՆԱԿԱՎԱՅՐՈՒՄ ԾՐԱԳՐԻ ԻՐԱԿԱՆԱՑՄԱՆ ՆՊԱՏԱԿՈՎ  ՀՈՂԱՄԱՍՆ ՈՒՂՂԱԿԻ ՎԱՃԱՌՔԻ ՁԵՎՈՎ ՕՏԱՐԵԼՈՒՆ ՀԱՄԱՁԱՅՆՈՒԹՅՈՒՆ  ՏԱԼՈՒ ՄԱՍԻՆ»
ՀՀ  ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  ՎԵՐԱԲԵՐՅԱԼ


1.	Անհրաժեշտությունը.
Էդուարդ Օհանյանին սեփականության իրավունքով ուղղակի վաճառքով Հայաստանի Հանրապետության Գեղարքունիքի մարզի Սևան համայնքի սեփականությունը հանդիսացող 51.41468 հա հողամասերը օտարելու անհրաժեշտությունը կայանում է նրանում, որ Էդուարդ Օհանյանի կողմից հիմնադրված «ԳՐԻՆ ՍՈԼՈՒՇՆՍ» ՍՊ ընկերությունը ցանկություն է հայտնել համայնքում իրականացնել առնվազն 48 /քառասունութ/ մլն. եվրոյին համարժեք ՀՀ դրամի  ներդրումային ծրագիր։ Ստեղծվելու են 400-450 նոր աշխատատեղեր։  Նախատեսվում է կառուցել խոշոր արդյունաբերական ջերմոցային համալիր։ Հաշվի առնելով համալիրի շինարարության համար անհրաժեշտ  բոլոր տեխնիկական պայմանները,  ընկերությունը նպատակահարմար է գտել կառուցապատումն իրականացնել գյուղատնտեսական նշանակության այլ հողատեսքերի վրա՝ սահմանված կարգով փոխելով հողամասերի նպատակային նշանակությունը։ 
Հողամասերի շահագործումը չի առաջացնում քաղաքաշինական, բնական և տեխնածին վտանգավոր երևույթներ, ինչպես նաև սերվիտուտ:
2.	Կարգավորման նպատակը և բնույթը.
Խոշոր ներդրումային ծրագիրն իրականացնելու նպատակով համաձայնություն տալ Սևան համայնքում 51.41468 հա համայնքի սեփականություն հանդիսացող գյուղատնտեսական նշանակության  այլ հողատեսքերը համայնքապետարանի կողմից ուղղակի վաճառքով Էդուարդ Օհանյանին օտարելուն:
3.	Նախագծի  մշակման  գործընթացում  ներգրավված  ինստիտուտները  և  անձինք
	ՀՀ Գեղարքունիքի մարզպետարան, ՀՀ Գեղարքունիքի  մարզի  Լճաշենի համայնք:



4.	Ակնկալվող  արդյունքը
	ՀՀ կառավարության որոշման նախագծի ընդունումը հնարավորություն կընձեռի հողամասերի արդյունավետ օգտագործման, բանջարային մշակաբույսերի արտադրության,  նոր աշխատատեղերի ստեղծման հարցերում, ինչպես նաև կավելացվեն համայնքի բյուջե մուծվող գույքահարկի և հողի հարկի մուտքերը։   
5. ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մասին.
ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
6. ՀՀ կառավարության  որոշման ընդունմամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.	
ՀՀ կառավարության որոշման ընդունման կապակցությամբ տեղական ինքնակառավարման մարմնի բյուջեում նախատեսվում է եկամուտների ավելացում՝ 2022 թվականի ընթացքում 4/չորս/ միլիոն ՀՀ դրամի չափով և լրացուցիչ այլ մուտքեր՝ ծրագրի իրականացման հետագա տարիներին, իսկ նվազեցումներ չեն նախատեսվում:

7.	Կապը ռազմավարական փաստաթղթերի հետ «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Նախագիծը բխում է  ՀՀ կառավարության 2021 թվականի նոյեմբերի 18-ի «Հայաստանի հանրապետության կառավարության 2021-2026 թվականների գործունեության միջոցառումների ծրագրի» N 1902-Լ որոշման (այսուհետ՝ Որոշում) ՏԿԵՆ 4-րդ կետից, համաձայն որի Հանրապետության տարածքային համաչափ զարգացման նպատակով համայնքներում ներդրումների իրականացումը կնպաստի համայնքում տնտեսական և սոցիալական նշանակության ենթակառուցվածքների բարելավմանը և արդիականացմանը, համայնքային բնակչության կյանքի որակի բարելավմանը, կստեղծվեն նոր աշխատատեղեր: 
Ինչպես նաև հիմք ընդունելով Որոշման գործունեության միջոցառումների ծրագրով Էկոնոմիկայի նախարարությանը վերապահված գործառույթների շրջանակի
[bookmark: _GoBack]3-րդ կետը` Գործարար և ներդրումային միջավայրի բարելավման Ներդրումների/ՀՆԱ` 25% աճը ապահովելու միջոցառումը և 
9-րդ կետը՝ Գյուղատնտեսության զարգացման և արտադրողականության բարձրացման միջոցառումները, մասնավորապես ՀՀ գյուղատնտեսության ոլորտի տնտեսական զարգացումն ապահովող  հիմնական ուղղությունների 2020-2030 թվականների ռազմավարության իրականացումը՝	Հայաստանի Հանրապետության գյուղատնտեսության համախառն արտադրանքը հասցնել շուրջ 1,4 տրիլիոն դրամի, 2020 թվականի 819.3 մլրդ դրամի դիմաց, գյուղացիական տնտեսությունների թիվը կրճատել՝ մինչև 280000-ի, ներկայումս գործող 317000-ի դիմաց,տարեկան կտրվածքով մեկ գյուղացիական տնտեսության ստեղծած արժեքը հասցնել շուրջ 4.5 մլն ՀՀ դրամի, մշակովի դարձնել վարելահողերի շուրջ 75 %-ը, ագրոպարենային արտադրանքի արտահանման ծավալը կրկնապատկել։	

